Han skal til byen vs Han skal dra til byen – ein kognitivgrammatisk analyse

Norsk tillet som fleire andre germansk språk konstruksjonar der verb som ville, måtte, skulle, kunne, burde, som tradisjonelt har blitt analyserte som modale hjelpeverb, står som einaste verb, og ikkje saman med eit infinitt hovudverb. Eit vilkår er at verbet blir følgt av eit lokativt eller eit anna adverbialt ledd: 

Han vil heim nå (jf. Han vil dra heim)
Du må på skolen (jf. Du må gå på skolen)
Eg skal på kino i kveld (jf. Eg skal gå på kino i kveld)

Eg kan ikkje på kino i morgon (jf. Eg kan ikkje gå på kino imorgon)
Du bør heim nå (jf. Du bør gå heim nå)
Innanfor generative framstillingar er det vanleg å rekne med at infinitiven er “stroke” (sjå f.eks. Nygaard, Eide og Åfarli, 2008), og Faarlund, Lie og Vannebo (1997: 582) reknar på liknande måte med at infinitiven er “sløyfa”. I innlegget vårt vil me ta opp spørsmålet om korleis slike konstruksjonar kan analyserast innanfor ei kognitiv ramme, der ein ikkje ønskjer å rekne med strokne element. Spørsmål me vil ta opp til diskusjon er: 

1. Kor vanleg er slike konstruksjonar jamført med konstruksjonar med tilsvarande med modalverb + infinitt verb (altså Han må til byen vs Han må dra til byen)

2. Kva slags utfyllingar tar slike verb når dei står aleine?

3. Er konstruksjonen vanlegare med somme verb enn med andre, og, viss så er tilfelle, kvifor? 

4. Korleis kan ein beskrive forholdet mellom dei to konstruksjonane (med og utan infinititt verb etter modalverbet) utan å vise til stryking og usynlege element?

Spørsmål 1 og 2 vil bli besvart med utgangspunkt i søk i NoTA-korpuset for dei aktuelle verba. Spørsmål 3 vil bli besvart gjennom ein semantisk analyse av modalverb. Spørsmål 4 vil bli besvart gjennom ein nettverksanalyse av dei to konstruksjonane. 

